
SARS yi amukela ahlulo wa nhlayiso wa xihundla 

Tshwane, 20 Hlangula 2023 – Khomixinara wa Vukorhokeri bya Xibalo bya Afrika-

Dzonga (SARS) u amukerile ahlulo lowu nyiketiweke vhiki leri hi Xiyenge xa Laha 

Kaya xa KwaZulu-Natal, lexi tirhanaka na rifa leri choneke ra Jubilee Plant Hire SA 

CC (“Jubilee”). 

Khoto yi bohile ku ala ku susa nhlayiso wa xihundla eka xileriso lexi nyikiweke hi Hukuri 

2021 kwalaho yi amukela xikombelo xa SARS lexi pfumelelaka ndzavisiso no yirisa 

xirho xi ri xoxe na timbhoni eka ndzavisiso wa nchono ku kuma vuxokoxoko lebyi va 

nga na byona. Khoto yi engeterile yi nyika xileriso xa hakelo ehenhla ka vini va Jubilee. 

Khoto, hi ku ya hi mphiko wa SARS, yi vekile etlhelo ndzingeto eka phurosese ya 

mponiso wa bindzu leyi xanisaka no n'okisa Jubilee. Jubilee, kun'we na tikhoporexini 

leti hlanganaka leti pfalekeke, va kolotile SARS ku tlula R400-million. Hi ku vekiwa 

etlhelo ka ndzavisiso lowu fambisiwaka hi Mufambisi wa Khotukulu naswona hi ku ya 

hi vulawuri bya rifa ra Jubilee leri voyamelaka etlhelo rin'we, SARS yi bohekile ku 

nghenelela no yisa xikombelo xo fambisa ndzavisiso hi ku ya hi Nawu wa Tikhamphani 

eKhotokulu ya KwaZulu-Natal. 

Ndzavisiso wu sungurile naswona endzhaku ko vonaka eka ndzavisiso, xirho xi ri xoxe 

xa Jubilee, Mnn. Neermala Moodley na timbhoni tin'wana, ku nga Ttn Panganathan 

Marimuthu, Ttn Lovendren Marimuthu, Mnn Shantal Redhi na Mnn Ramona Budden, 

va komberile Khomixinara loyi a fambisa ku paluxa maphepha ma le khoto eka 

xikombelo xa SARS eka ndzavisiso lowu wuntshwa. Khomixinara u a rile xikombelo. 

Endzhaku ka sweswo, vaendlaxikombelo va simekile xikombelo xa mpaluxo wa 

maphepha ma le khoto ma SARS na nsivela-nawini wa masungulo leswi pfumelelaka 

vaendlaxikombelo ku ya eka ndzavisiso lowu vuriweke laha henhla. SARS yi kanetile 

swikombelo haswimbirhi. Eka ahlulo lowu nyikiweke hi Xiyenge xa laha Kaya xa 

KwaZulu Natal, khoto yi kumile leswaku vaendlaxikombelo va tsandzekile ku nyika 

swivangelo swo twala leswaku khoto yi kota ku susa nhlayiso wa xihundla. 

Vaendlaxikombelo eka maphepha ma vona a va kanetangi hi ku kongoma leswaku 

swileriso swa khale swi paluxeriwile khoto, ku kombisa leswaku leswi a ku nga ri 

nkwetlembetano. Ku engetelela, khoto a yi ri na mbono wa leswaku vaendlaxikombelo 



va tsandzekile ku tirhana na timhaka leti vuriweke hi SARS eka maphepha ma yona. 

Kwalaho, ku sukelo loko vaendlaxikombelo va tsandzekile ku ala swihehlo swa SARS 

eka swileriso swa ndzavisiso, xikombelo xi bakanyeriwe etlhelo no fanela ku hakela 

tihakelo - leswi vuriwaka nawu wa Plascon-Evans hi xinawu. 

Khomixinara wa SARS Kieswetter u tsanisiwile hi leswi vahakelaxibalo van'wana va 

ringetaka ku papalata ku landzelelanawu wa swiboho eka mafambiselo ma n'okiso na 

tiphurosese ta le khoto, leswi onhelaka vanyikaswikweleti eka rifa leri choneke. Eka 

swiyimo swo tala, nkwama hi wona mukhumbekikulu. SARS yi tinyiketerile ku tirha hi 

ku tiboha na ku tinyiketela loko vahakelaxibalo lava nga landzeleriki nawu va papalata 

swiboho swa vona swa xibalo ku onhela nkwama, ku katsa na ku landzelela n'okiso 

na ntekelo wa nhundzu wa vahakelaxibalo lava. SARS yi ya emahlweni yi kombela 

vativi hinkwavo va n'okiso ku tirha mitirho ya vona va nga chavi na hi ku tiboha 

tanihileswi matshalatshala ma vona ma nga na nkoka eka vuswikoti bya 

munyikaxikweleti ku vuyisela swikweleti swa vona hi xihatla ku kotisa ku ya emahlweni 

ka ku hanya ka munyikaxikweleti hi yexe na migingiriko ya bindzu. SARS yi ta tshama 

yi tirha hi endlelo leri seketelaka nkulo wa ikhonomo na ntumbuluxo wa mitirho. 

Mayelana na vuxokoxoko byo tala tihlanganise na SarsMedia@sars.gov.za 

